
Minnisblað - Endurskoðun íþróttaskóla Ísafjarðarbæjar 

Staða endurskoðunar

- Könnun var lögð fyrir foreldra barna í 1.–4. bekk haustið 2024.
- Unnin hafa verið drög að aðgerðaáætlun með hliðsjón af umsögnum foreldra.
- Gerður hefur verið samanburður við úttekt á íþróttaskólanum frá árinu 2020.
- Horft hefur verið til lýðheilsuvísa frá árinu 2025.

Mál lagt fyrir skóla-, íþrótta og tómstundanefnd að nýju þann 21. janúar 2026.
Inngangur:
Á 17. fundi skóla-, íþrótta- og tómstundanefndar sem haldinn var þann 15. janúar 2025 voru 
lagðar fram athugasemdir foreldra barna í 1.-4. bekk grunnskóla í Ísafjarðarbæ en kallað var 
eftir þeim með tölvupósti í desember 2024. Einnig voru lagðar fram athugasemdir frá 
íþróttafélögum í Ísafjarðarbæ varðandi íþróttaskólann. Nefndin fól starfsmönnum að flokka 
athugasemdirnar og leggja fyrir nefndina að nýju ásamt tillögu að tímasettri aðgerðaáætlun. 
Eru nú lögð fram drög að aðgerðaáætlun varðandi endurskoðun íþróttaskóla Ísafjarðarbæjar.

Bókun nefndarinnar:
Mikil umræða hefur verið um íþróttaskólann síðan Ísafjarðarbær tók við honum af HSV 2023. 
Sveitarfélagið sendi út könnun til foreldra árið 2024 þar sem niðurstöður voru að meirihluti 
foreldra telja starf íþróttaskólans gott eða mjög gott og ýta undir aukna hreyfingu barna. 

Stjórn HSV gerði athugasemdir við starf íþróttaskólans í nóvember 2025 og kallar eftir 
endurskoðun á starfsemi hans. Skóla-, íþrótta- og tómstundanefnd hyggst boða stjórn HSV til 
fundar til að ræða þeirra hugmyndir um framtíð íþróttaskólans. Mikilvægt er að heyra í þeim 
hagaðilum sem nota íþróttaskólann og aðstandendum þeirra. Nefndin leggur til að send verði 
út ný könnun til foreldra barna í íþróttaskólanum um mögulegar leiðir til að styrkja 
íþróttastarf barna í 1.-4. bekk.


